
A K T U A L

Elm siyasəti və milli elmi elita

III 0Ə4A/Ə

Elita
“Elita” sözü fransızcada “ən yaxşıla-

rı”, “seçilmişlər”, latıncada isə “seçirəm” 
mənalarını verir. Adətən, “elita” dedikdə 
“seçilmiş qrup” və ya “seçilmiş təbəqə” 
nəzərdə tutulur. Yəni, bu terminin kollektiv 
mövcudolma məsələsinə daha çox  aidiyyəti 
vardır. Sosiologiyada və politologiyada eli-
ta cəmiyyətin ən nüfuzlu, imtiyazlı, təsirli 
xüsusiyyətlərə malik olan və özəl təşkilati 
keyfiyyətlərə sahib “insanlar qrupu” kimi 
dərk edilir. Alimlər elitanın əsas olaraq si-
yasi, iqtisadi, hərbi, informasion, inzibati, 
elmi və ideoloji növlərini ayırırlar. 

Beləliklə, qısa olaraq elita hər hansı cə-
miyyətin və ya millətin ən yaxşı (seçilmiş) 
nümayəndələrinin imtiyazlı, təsirli, nüfuzlu 
xüsusi qrupudur. Elita müxtəlif sferalar-
da – siyasətdə, iqtisadiyyatda, mədəniy-
yətdə, elm və incəsənətdə formalaşa bilər. 
Elm tarixində elitanı V.Pareto, Q.Mosk 
və R.Mixelsonun sistemli araşdırdıqları 
haqqında fikir vardır. Onlar elitanı, adətən, 
iki qrupa bölürlər – idarəedən (hakim) elita 
və kontrelita (idarəedilən, lakin hakim ol-
mağa can atan qrup). Əslində, bu məsələni 
müxtəlif aspektlərdə çox sayda alim araş-
dırmışdır. 

İntellektual elita
“Bilik elitası” (knoZledge elite) elm, 

təhsil və KİV sahəsində yüksək statusa 
malik qrupdan təşkil olunur. Macar ali-
mi P.Tamaşın fikrincə, “bilik elitası” cə-
miyyətdə rəmzlər, mədəniyyət, dəyərlər, 
miflər sisteminin formalaşmasına nəzarət 
edirlər ki, onun əsasında ortaq ideoloji xətt 
müəyyənləşir. Bununla ictimai şüur stimul-
laşdırılır və strateji məqsədlərə nail olmaq 
üçün toplum səfərbər edilir. “İntellektual 
elita” “bilik elitası”na sinonim kimi bir sıra 
ölkələrdə (məsələn, Rusiyada) işlədilir. Bü-
tün hallarda bilik elitası (və ya intellektual 

elita) dövlətin elm siyasətinin formalaşma-
sına ciddi təsir edir. 

0illi elita
Milli elita hər bir millətin tərkibində 

ictimai həyatın bütün tərəflərinə daha fəal 
təsir edən qrupdur. Cəmiyyət elitanın milli 
olmasını bir növ sifariş etməlidir. Bu, elmi 
olaraq, özlüyündə mürəkkəb prosesdir və 
təhlili xüsusi yanaşma tələb edir. 

Azərbaycan xalqı keçən əsrin 90-cı il-
lərində Heydər Əliyevi hakimiyyətə dəvət 
etməklə ilk növbədə ölkənin ləyaqət və 
peşəkarlıqla idarəsində ciddi marağının ol-
duğunu nümayiş etdirmişdir. 

Bu prinsip elitanın bütün növlərinə aid 
edilməlidir. Toplum iqtisadiyyat, siyasi 
həyat, elm, mədəniyyət və digər sferala-
rın layiqli inkişafı naminə milli elitanın 
formalaşmasında maraqlı olmalıdır. Onu 
da vurğulayaq ki, milli elitada var-dövlət 
toplamaq və xüsusi imtiyaza sahib olmaq 
istəyənlər hər bir cəmiyyətdə mövcud olur. 
Bundan sığortalanmağın xüsusi mexa-
nizmləri də nəticəverici işləməlidir. Belə 
olmasa, milli birliyə təhlükə yarana bilər. 
Deməli, milli elitanın formalaşmasında ins-
titutlaşma prosesinin yeri və rolu ayrıcadır. 

0illi elitanın institutlaşması
“İnstitutlaşma” hər bir cəmiyyət və 

dövlət üçün strateji məsələdir. O, latınca 
“institutum” sözündəndir və “müəssisə” 
deməkdir. Substantiv və funksional olaraq 
institutlaşma yeni, epizodik sosial prakti-
kaların, yenilik və təsəvvürlərin dayanıqlı, 
uzun müddət fəaliyyət göstərə bilən sosial 
struktura çevrilməsidir. Bu prosesin yekun 
formalaşma növü sosial institutlardır. İns-
titutlaşma mövcud olanın təkmilləşməsi, 
onun dəyişməsi və ya yenisinin yaradıl-
ması üsulu ilə baş verə bilər. Onun üçün 
mühüm tələblərdən biri cəmiyyətin bu cür 
dəyişmələri dərk etməsi və ona tələbatının 
yaranması ilə bağlıdır. 

Məsələn, xalq yığıncaqlarının parla-
mentə çevrilməsi bu tələbdən qaynaqlanır. 
Bununla cəmiyyət ənənəvi toplanma üsul-
larının əvəzinə, dövlətin idarə edilməsində 
mühüm rol oynayan qanunvericilik qanadı-
nın formalaşmasını “sifariş edir”. O baxım-
dan Azərbaycan xalqının XX əsrin ikinci 
onilliyində demokratik respublikanın par-
lamentini yaratmaqla böyük tarixi addım 
atmışdır! 

Milli institutlaşma, hər şeydən öncə, bir 
prosesdir, statik və ya fiksasiya olunmuş 
sosial hadisə deyildir. Ona normalar, dəyər-
lər və institusional strukturlar daxildir. İns-
titusional strukturlar təşkilatları, adətləri və 
qanunları əhatə edir. İnstitutlaşma o zaman 
milli olur ki, normaları, dəyərləri və institu-
sional strukturları milli özşüurun ayrılmaz 
hissəsinə çevrilirlər və bu keyfiyyətdə icti-
mai davranışa təsir edirlər. Milli institutlaş-
ma milli özşüurun tərkibi kimi milli ideya 
ilə sıx bağlıdır. O cümlədən, milli ideyanın 
reallaşmasında milli institutlaşma çox ciddi 
rol oynayır. Dolayısı ilə milli elmi elitanın 
formalaşması milli ideyanın həyata keçmə-
sində prinsipial yeri və rolu olan faktordur. 
Bu məntiq daxilində “milli elmi elita” anla-
yışına baxaq.

0illi elmi elita
Milli elmi elita ölkə elmi və texnologi-

yasına ən çox töhfə vermiş, hazırda həmin 
töhfəni verən və gələcəkdə verəcək alimlər 
(ziyalılar) qrupudur. Onlar yüksək peşəkar-
lıq, kompetensiya və avtoritetə malik ən 
yaxşı elm və təhsil sferasının nümayəndələ-
rindən formalaşır.

Bunlardan başqa, elmi ədəbiyyatda mil-
li elmi elitanın formalaşmasında elmin ins-
titutlaşmasının böyük rol oynadığı ayrıca 
vurğulanır. Elmin institutlaşması akademi-
yaların, universitetlərin, elmi camiənin və 
başqa elmi müəssisələrin yaranması forma-
sında reallaşır. Daha geniş  kontekstdə bu 
proses alimlərin fəaliyyətini tənzimləyən 
sosial dəyərlər və normalar sisteminin for-
malaşması kimi təsəvvür edilir. Bizim üçün 
məsələnin məhz bu tərəfi çox önəmlidir. 
Bununla bağlı dünya təcrübəsində kifayət 
qədər fakt və onlar haqqında elmi fikirlər 
mövcuddur. 

Beləliklə, milli elmi elitanın formalaş-
masında yaradıcılıqla elmi idarəetmənin, 
fəaliyyətin institutlaşması həlledici rol oy-
nayır. Burada dövlət üçün başlıca məsələ 
milli elitanı ölkənin marağı daxilində op-
timal model üzrə formalaşdırmaq kursunu 
seçməkdən ibarətdir. Burada isə təcrübə, 
ənənə və yeniliyin sintezi problemi mey-

dana çıxır. Həmin sırada milli elmi elitanın 
formalaşmasının təşkilati aspektində sis-
temin təşkil edilməsinə, yaxud özünütəş-
kilinə üstünlük verilməsi seçimi çox ak-
tuallaşır. Birinci seçim milli elmi elitanın 
kənardan formalaşdırılmasına aparır. İkinci 
seçim isə ölkənin elmi mühitinin elə özü-
nüinkişafetdirən, özünütəşkiledən sistem 
halına gətirilməsidir ki, ilk təkandan sonra 
həmin sistem özünü təkrar-təkrar yaradır, 
yəni zaman-məkan kontinuumunda daim 
özünü reaktuallaşdırır. Birinci seçim daya-
nıqlı mühit yarada bilir, lakin ona gələcək 
inkişaf potensialı verə bilmir. İkinci seçim 
isə həssas faktorları avtomatik aktuallaşdır-
maqla və onlar arasında nisbətin dinami-
kasını yeniləşməyə istiqamətləndirməklə 
harmonik inkişafı təmin edir. 

AMEA-nın yeniləşmə kursu və stra-
teji inkişaf konsepsiyasının substantiv və 
funksional aspektlərinin sintezi göstərir ki, 
təşkilat ikinci seçimə üstünlük vermişdir. 
Problemin bu tərəfi üzərində bir qədər ge-
niş dayanaq.

 Elmi varislik və  
təşkilati yenilik

AMEA rəbbərliyi təşkilatın ölkənin 
strateji inkişaf kursu çərçivəsində yeniləş-
məsinin bazasında ulu öndər Heydər Əli-
yevin dövlət-elm-cəmiyyət münasibətləri-
ni tənzimləyən mükəmməl kursunu görür. 
Təşkilatın rəhbəri bu barədə dəfələrlə elmi 
əsaslandırma ilə bəhs etmişdir. AMEA bu 
məsələyə elmi yaradıcılıqla elmi fəaliyyə-
tin institutlaşması aspektlərinin vəhdətin-
də baxır. Əsas məqamlardan biri 8lu ön-
dərin AMEA-ya faktiki olaraq Azərbaycan 
elmində  tədqiqat aspektində aparıcı təşki-
lati struktur kimi yanaşması ilə bağlıdır. 
Bu anlamda Azərbaycanda milli elmi eli-
tanın formalaşmasında AMEA aparıcı rol 
oynamışdır və bu ənənə davam etməlidir. 

Biz nəzəri olaraq bu tezisi tam əsas-
landıra bilərik, lakin o, geniş yanaşma 
tələb edir. Burada başlıca arqument ondan 
ibarətdir ki, istənilən tarixi dönəmdə, istə-
nilən ölkədə milli elmi elitanın yeniləşməsi 
çoxaspektli prosesdir. Onu uğurlu aparmaq 
üçün mövcud elmi strukturların islahatları 
hazırkı sistemi tam dağıtmağa deyil, tədrici 
yeniləməyə istiqamətlənməlidir. Mövcud 
sistemin hər hansı hissəsində (məsələn, orta 
kəsimində) ən yaxşı ideya belə uğursuluğa 
aparacaq. 

Məsələn, ali təhsilə kadrlar orta mək-
təblərdən gəlir, elmi tədqiqata isə ali mək-
təblərdən. Bu zəncirdə orta və ali məktəblə-
ri tələb olunan səviyyədə yeniləşdirmədən 

elmi-tədqiqat səviyyəsində heç bir islahat 
milli elmi elita yaradılmasına xidmət et-
məyəcək. Deməli, AMEA-nın milli elmi 
elitanın formalaşmasındakı aparıcı statusu 
təmin edilməlidir. 

Milli elmi elitanın formalaşmasının 
nəzəri aspektinə gəldikdə isə burada təməl 
tezis milli müstəqil dövlət quruculuğu ilə 
azərbaycançılığın daxili məntiqi və məna 
bağlantılarının elmi nümunəsini yaratmaq 
şərti ilə əlaqəlidir. 

Akademiyanın Azərbaycanşünaslığın 
mərkəzinə çevrilməsinin təşkilatın ye-
niləşməsinin � əsas prioritetindən biri kimi 
müəyyən edilməsi fəlsəfəsinin bünövrə-
sində həmin məqam dayanır. Birinci prio-
ritet belədir: “Azərbaycan Respublikasının 
Prezidenti cənab İlham Əliyevin andiçmə 
mərasimində ifadə olunmuş azərbaycançı-
lıq ideyasının elmi-nəzəri və tarixi-fəlsəfi 
əsaslarının işlənib hazırlanması və bütün 
istiqamətlər üzrə həyata keçirilməsi ölkə 
elminin, Azərbaycan Milli Elmlər Akade-
miyasının qarşısında duran əsas vəzifələr-
dəndir. AMEA-nı ölkəmizin əsas Azərbay-
canşünaslıq Mərkəzinə çevirmək bizim 
əsas vəzifəmizdir”. 

Sosial və humanitar elmlər üçün, bu, 
başlıca prioritetdir. Milli elmi elita XXI 
əsrdə müstəqil dövlət quruculuğundan və 
azərbaycançılıqdan kənarda formalaşma-
malıdır. Bu mövzuda silsilə məqalələrdə 
gətirdiyimiz ABŞ, Avropa və Rusiyaya aid 
olan və elm siyasətinə, elmi elitanın forma-
laşmasını əks etdirən başlıca müddəalar, 
uyğun faktlar göstərir ki, dövlətin inkişaf 
etməsi üçün elmi elita milli olmalıdır. Bu 
tezis də elm siyasətinin hansı model üzrə 
qurulmasından asılı deyildir. Yəni bütün 
hallarda uğurlu inkişaf etmək üçün elmi 
elita millətin, dövlətin və cəmiyyətin ma-
raqlarına xidmət etməlidir. 

Hazırda Azərbaycan üçün əsas stra-
teji məqsəd yüksək inkişaf etmiş qüdrət-
li müstəqil hüquqi dövlət və yüksək rifah 
cəmiyyətinin formalaşmasından ibarətdir. 
Bu məqsədə çatmağın yolu, qətiyyən şübhə 
etmirik ki, elm yoludur. Bu yolun bir “sər-
hədi”ni müstəqil dövlətçilik, digər “sərhə-
di”ni isə azərbaycançılıq təşkil edir! Həmin 
çərçivədə dövlətin, cəmiyyətin və millətin 
ölkə rəhbərliyinə və dövlətçiliyə sədaqətli 
milli elmi elitası böyük töhfələr verə bilər. 
AMEA-nın strateji inkişaf konsepsiyası və 
Yol Xəritəsi prizmasında mənzərə bu cür 
görünür! 

)üzXli QU R B A N O V ,  
XQ-nin analitiki,  

fəlsəfə elmləri doktorX 

Xuntaçıların məhkəməsi

Ermənistanın ərazilərimizdə etnik 
təmizləmə cinayətləri təsdiq edilir

Ermənistanın Azərbaycana qarşı hərbi təcavüzü nəticəsində sülh və insan-
lıq əleyhinə cinayətlər, müharibə cinayətləri, o cümlədən təcavüzkar mühari-
bənin hazırlanması və aparılması, soyqırımı, müharibə qanunlarını və qayda-
larını pozma, habelə terrorçuluq, terrorçuluğu maliyyələşdirmə, hakimiyyəti 
zorla ələ keçirmə, onu zorla saxlama və digər çoxsaylı cinayətlər törətməkdə 
təqsirləndirilən Ermənistan 5espublikasının vətəndaşları Arayik Harutyun-
yan, Arkadi 4ukasyan, Bako Sahakyan, 'avit İşxanyan, 'avid Babayan, /e-
von 0natsakanyan və digərlərinin barəsində olan cinayət işləri üzrə açıq məh-
kəmə prosesinin baxış iclası mayın ��-da davam etdirilib.

Bakı Hərbi Məhkəməsində hakimlər 
Zeynal Ağayevin sədrliyi ilə, Camal Rama-
zanovdan və Anar Rzayevdən ibarət tərkibdə 
(ehtiyat hakim *ünel Səmədova) keçirilən 
məhkəmə iclasında təqsirləndirilən şəxslərin 
hər biri bildikləri dildə tərcüməçi, həmçinin 
müdafiələri üçün vəkillərlə təmin olunub.

İclasda təqsirləndirilən şəxslər, onların 
müdafiəçiləri, zərərçəkmiş şəxslərin bir qis-
mi, onların hüquqi varisləri və nümayəndələ-
ri, həmçinin dövlət ittihamını müdafiə edən 
prokurorlar iştirak ediblər.

Məhkəmədə Baş prokurorun xüsusi tapşı-
rıqlar üzrə köməkçisi Tuqay Rəhimli tərəfin-
dən Ermənistan ordusunun Azərbaycan əra-
zilərini işğal etməsi ilə bağlı videomateriallar 
nümayiş olunub. 

Videomateriallarda 1993-cü ildə Ermə-
nistan ordusunun Kəlbəcərdə Azərbaycan 
mövqelərinə hücum etməsi, Ağdərə istiqamə-
tində irəliləməsi və hücum hazırlıqlarına baş-
laması, həmçinin bir neçə istiqamətdən zərbə 
endirilməsinin planlaşdırılmasından danışılır. 

Qeyd olunur ki, Ermənistan silahlı qüv-
vələri düşməni (azərbaycanlıları - red.) Ağ-
dərədən çıxartdı, yüksəklikləri və əsas yolları 
nəzarətə keçirdi. Kadrlarda yerdə öldürülmüş 
azərbaycanlıların nəşləri görünür.

Digər videomaterialda Ermənistan ordu-
sunun Sərsəng su anbarını alması (işğal etmə-
si – red.) və Ağdərəyə çatması barədə məlu-
mat verilir. 

Növbəti videomaterial Seyran Saroyan 
haqqındadır. Qeyd olunur ki, Seyran Saroyan 
Kəlbəcərin işğalında iştirakına görə Ermə-
nistanın ilk müdafiə naziri Vazgen Sarkisyan 
tərəfindən medalla təltif edilib. 

Daha sonra Ermənistanın keçmiş pre-
zidenti Levon Ter-Petrosyanın 1993-cü il 
iyulun 23-də �Yerkrapa� terror təşkilatının 
üzvləri ilə görüşündə etdiyi çıxışının videosu 
nümayiş olunub. Kadrlarda Levon Ter-Petros-
yan Ermənistan silahlı qüvvələrinin Azərbay-
canın suveren ərazilərinin işğal olunmasının 
niyyəti, həmçinin məqsədi və səbəbləri barə-
də danışır.

Videomaterialda tarixi “qələbələr”i qeyd 
etdiklərinə görə məmnun olduğunu bildirən 

L.Ter-Petrosyan 19��-ci ilə qədər Ermənis-
tanda 1�0 min azərbaycanlının olduğunu xa-
tırladıb. O deyib: “Qarabağ hərəkatını başlat-
mağın nə mənası var idi? Bu beş il ərzində nə 
qədər qan töküldü, nə qədər insan həlak oldu, 
amma heç bir nəticəyə gəlinmədi”, - deyə 
bəzi şəxslər irad bildirirlər. Hətta həmin döv-
rdə Ermənistan hakimiyyəti... İndi isə həmin 
əməliyyatlarda iştirak etməyən müxalifət nü-
mayəndələri və digər partiyalar bizim fəaliy-
yətimizə kölgə salmağa çalışırlar.

Üstəlik, deyirlər ki, o vaxt erməni hərə-
katının, “miatsum, miatsum” deyib meydana 
çıxmağın nə mənası var idi? İndi də Qaraba-
ğın tanınmasından yayınırlar. Onların mövqe-
yi dəyişməyib. Deyirlər ki, əgər bu hərəkat 
19��-ci ildə başlamasaydı da, onsuz da Sovet 
İttifaqı 1991-ci ildə dağılırdı və biz hər halda 
müstəqillik əldə edəcəkdik. Amma məsələ bu-
rasındadır ki, əgər biz 19��-ci ildə fəaliyyətə 
başlamasaydıq, 1991-ci ildə bizim bu üçillik 
təcrübəmiz olmayacaqdı və nəticədə nəinki 
Qarabağ, heç Ermənistanın özü də bu qədər 
hazırlıqlı olmayacaqdı. Hətta Qarabağ olma-
yacaqdı”.

Məhkəmədə təqdim olunan videoda Er-
mənistanın keçmiş prezidenti deyib: “Bi-
rincisi, bu hərəkat sayəsində Ermənistan və 
Qarabağ erməni xalqının �00 ildir həll edə 
bilmədiyi bir problemi həll etdi. Ermənistan 
və Qarabağ digər xalqlardan tamamilə tə-
mizləndi. Bu, �00 illik problemdir və erməni 
xalqı növbəti �00 ildə də onun əhəmiyyətini 
hiss edəcək. Təsəvvür edin ki, əgər bu gün Er-
mənistanda, 19��-ci ilə qədər burada yaşayan 
digər millətlərdən olan 1�0 min insan yaşa-
maqda davam etsəydi, bu gün bizim dövləti-
miz olmazdı. Biz nə şimal rayonlarımızı, nə 
də *öyçə (Sevan) rayonunu qoruya bilməz-
dik.

8nutmayın, yadınıza salım ki, Vardenis 
(Basarkeçər), Masis (Zəngibasar) və Amasi-
ya bölgələrində azərbaycanlılar çoxluq təşkil 
edirdi və Zəngəzur bölgəsində də əhalinin bö-
yük hissəsini təşkil edirdilər. İndi bu problem 
həll olunub. Bu problemi biz öz hərəkatımızla 
həll etdik. Bu, xalqımızın milli azadlıq mü-
barizəsi, erməni milli hərəkatı və onun hərbi 

qanadı, özünümüdafiə birləşmələrimiz və 
yerli Qarabağ bölmələrimizin fəaliyyəti ilə 
mümkün oldu. 

Qarabağ da həmçinin. Bu gün Qarabağın 
bütün ərazisi, üstəlik daha böyük bir hissə er-
mənilərin əlindədir”.

Daha sonra kadrlarda L.Ter-Petrosyan de-
yir: “«Yekun olaraq bir məqamı da qeyd et-
məyə bilmərəm: Qeyd edirəm ki, bütün qələ-
bələrimizin tacı olaraq qüvvələrimiz dünən 
gecə və bu səhər Ağdama daxil olublar”.

Ardınca təqsirləndirilən şəxs Bako Sahak-
yan işğal olunmuş Azərbaycan ərazilərində 
Şuşanın işğalından sonrakı fəaliyyəti, hansı 
dəstədə xidmət etməsi, hansı komandirlərlə 
görüşməsi və nələri müzakirə etməsi ilə bağlı 
dövlət ittihamını müdafiə edən prokurorların, 
zərərçəkmiş şəxslərin nümayəndələrinin sual-
larını cavablandırıb.

O, 1993-cü ilin iyun ayından arxa xidmət 
qərargah rəisi olduğunu deyib.

Təqsirləndirilən şəxsin dindirilməsi za-
manı nümayiş olunan videoda Bako Sahak-
yan da görünüb. Kadrlarda stol arxasında 
oturan hərbçilərin sənədlər və xəritə üzərində 
müzakirələr aparması əksini tapıb. Videodan 
və B.Sahakyanın ifadələrindən məlum olub 
ki, müzakirələr zamanı orada müxtəlif ko-
mandirlər iştirak edib.

B.Sahakyan nümayiş olunan videoda özü-
nü, general Kristapor İvanyanı, Samvel Kara-
petyanı, Movses Akopyanı, Samvel Babaya-
nı, Vitali Balasanyanı, Vaçaqan İsxanyanı və 
digərlərini tanıyıb.

Vaxtilə Azərbaycanın işğal olunmuş əra-
zilərində Ermənistan tərəfindən yaradılan 
qondarma rejimə “rəhbərlik etmiş”, hazırda 
isə Azərbaycana və xalqımıza qarşı çoxsaylı 
cinayət əməlləri törətməkdə təqsirləndirildiyi 
üçün Bakıda mühakimə olunan Ermənistan 
vətəndaşı Bako Sahakyan açıq məhkəmə ic-
lasında dövlət ittihamçısı Vüsal Abdullayevin 
suallarına cavabında suveren ərazilərimizin 
vaxtilə Ermənistan tərəfindən işğal edilməsi 
üçün keçirilən hərbi əməliyyat və döyüş tap-
şırıqlarının hazırlanmasında və müzakirəsin-
də iştirakını etiraf edib.

Baş Prokurorluğun dövlət ittihamçısı 
Fuad Musayevin suallarına cavab verən Bako 
Sahakyan Monte Melkonyanı, Arman Levon-
yanı və digər komandirləri tanıdığını və onlar-
la tez-tez təmaslarda olduğunu, onlarla hərbi 
əməliyyatlar barədə və dostyana söhbətlər 
etdiyini deyib. 

Məhkəmədə nümayiş olunan fotoşəkil-
lərdə Bako Sahakyanın Robert Köçəryanla, 
Monte Melkonyanla, Samvel Babayanla bir-
likdə olduğu görünüb, təqsirləndirilən şəxs 
onları tanıyıb. 

O, şəklin Xankəndidən uzaq olmayan yer-
də, 1993-cü ilin iyun ayına qədər çəkildiyini 
bildirib. Əlavə edib ki, həmin vaxt “müda-
fiə ordusu”nun arxa xidmət rəisinin müavini 
olub. 

Nümayiş olunan digər şəkildə isə o, Kris-
tapor İvanyan, Artur Karapetyan və Avram 
Abramyan ilə birlikdə görünüb. 

Təqsirləndirilən şəxs Baş prokurorun bö-
yük köməkçisi Vüsal Əliyevin BMT Təhlükə-
sizlik Şurasının qətnamələrinin Ermənistan 
tərəfindən niyə yerinə yetirilməməsi barədə 
sualına cavab verməkdən yayınıb. 

Baş prokurorun xüsusi tapşırıqlar üzrə 
köməkçisi Tuqay Rəhimli Levon Ter-Petros-
yanın azərbaycanlılara qarşı etnik təmizləmə 
fikirləri ilə bağlı suallarına cavab verən Bako 
Sahakyan onunla bir neçə dəfə Qarabağ mü-
naqişəsi ilə bağlı müzakirələr apardığını etiraf 
edib, lakin Ermənistanın keçmiş prezidentinin 
fikirlərini dəstəkləmədiyini söyləyib.

Dövlət ittihamçısı Təranə Məmmədova-
nın �Yerkrapa� terror təşkilatı barədə sualına 
cavab verən təqsirləndirilmiş şəxs təşkilat 
üzvlərinin Azərbaycan ərazilərinin işğalı za-
manı müxtəlif döyüşlərdə iştirak etdiyini de-
yib.

Daha sonra məhkəmədə Davit İşxanyanın 
Azərbaycanın vaxtilə işğalda olmuş ərazilə-
rindəki fəaliyyətini, döyüş əməliyyatlarında 
iştirak etməsini sübut edən videomaterial nü-
mayiş olunub.  

Videomaterialda D.İşxanyanın döyüş yol-
daşları və onu tanıyanlar təqsirləndirilən şəxs 
barədə danışırlar. 

Alik Sarqsyan onun əlinə ilk silah gö-
türənlərdən biri, ilk könüllülər dəstəsinin tə-
sisçilərindən, həmçinin ilk bölük və tabor ko-
mandirlərindən biri olduğunu vurğulayıb: “O, 
tarixi bir tapşırığı yerinə yetirib, bunu belə 
demək olar”.

Videoda Movses Akopyan isə əminliklə 
deyib ki, “erməni ordusunun yaradılmasının 
əsasını (və ya bünövrəsini) qoyanlardan biri 
bizim döyüş yoldaşımızdır – Davitdir”. 

Videomaterialda Araz Koçaryan deyib: 
“Bir gün təsadüfən qarşılaşdıq və təəccüblən-
dim, Davit İşxanyanın boynunda “sərkərdə 

Andranikin” medalyonu asılmışdı.
Hmayak Haroyan onların “Aşan” bölüyü 

və Monte Melkonyan ilə birlikdə *ülablını 
mühasirəyə aldığını, nəticədə isə azərbaycan-
lıların mühasirəyə düşdüyünü vurğulayıb.

Abrik Hayrapetyan da deyib ki, “Avo” 
ləqəbli Monte Melkonyan qoşunda, tabor ko-
mandiri kimi, Daviti yüksək səviyyədə dəyər-
ləndirib.

Ermənilər tərəfindən çəkilən kadrlarda 
Davit İşxanyan “azadlıq uğrunda mübarizə 
aparan tələbə hərəkatı” qabaqcıllarından biri, 
“Aşan” kəndinin “özünümüdafiə dəstəsi”nin 
komandiri, “özünümüdafiə ordusu”nun 2�-ci 
taborunun komandiri, müharibədən sonra isə 
ictimai və siyasi xadim kimi təqdim edilir.

Kadrlarda Davit İşxanyan bildirib: “Ar-
tıq çoxları tərəfindən hiss olunurdu və nəzərə 
çarpırdı ki, bu hərəkat öz məntiqi sonluğuna 
yalnız silahlı toqquşmalar və müharibə yolu 
ilə çatacaq. Çalışırdıq ki, azərbaycanlılar 
üçün o dəhşəti atmosferi yaradaq. Bizim əsas 
tapşırığımız müdafiə xəttini təmin etmək idi. 
Biz o əməliyyatda iştirak etməyi çox arzu-
layırdıq, lakin bizim tapşırığımız başqa idi. 
Monte Melkonyan tərəfindən Abdal *ülablı 
əməliyyatı təşkil olundu, lakin çox təəssüf ki, 
o gün biz � döyüş yoldaşımızı itirdik. Onla-
rın sırasında, həmçinin Armen Avakyan da 
var idi. Bundan sonra çox ağır bir dövr oldu. 
1992-ci il sentyabrın 4-5-də o kəndi azad edə 
bildik. Qarşımıza qoyulan tapşırıq Xocavənd 
bölgəsində qüsursuz yerinə yetirildi və Ağ-
dam bizim ümumi nəzarətimizə keçdi. Azad-
lıq uğrunda döyüşlər bitdikdən sonra taborun 
uşaqları Ağdərə rayonunda gedən döyüşlərdə 
də iştirak etdilər və demək olar ki, 1994-cü 
ilin may ayında atəşkəs təsdiq olunana qədər 
davam edən döyüş əməliyyatlarında iştirak 
etdilər”.

Baş prokurorun böyük köməkçisi Vüsal 
Əliyevin suallarını cavablandıran D.İşxanyan 
Abdal *ülablının, Füzulinin Aşağı Veysəlli 
ilə Cardar arasındakı təpənin, Ağdərənin işğal 
olunması əməliyyatlarında iştirak etdiyini təs-
diq edib.

Məhkəmə prosesi mayın 22-də davam et-
diriləcək.


